
АННОТАЦИЯ 
Мақолада паррандаларнинг аралаш (коли бактериози ва пуллороз) касалликларида 

эпизоотологик маълумотлар, клиник белгилар, патологик ўзгаришлар ва лаборатория 
тадқиқотлари натижалари келтирилган. Касаллик ташхисини қўйишда ушбу 
маълумотларнинг асослари аниқланган. Ушбу касалликка чалинган паррандалар учун зарур 
бўлган эпизоотияга қарши чоралар ҳам берилган. 

Калит сўзлар: парранда, антибиотик, колибактериоз, пуллороз, ГПҚ, ГПА, Грамм 
усули. 

СМЕШАННАЯ ДИАГНОСТИКА И ЭФФЕКТИВНОЕ ЛЕЧЕНИЕ 
КОМБИНИРОВАННЫХ КОЛИБАКТЕРИОЗНЫХ И ПУЛЛОРОЗНЫХ 

ИНФЕКЦИОННЫХ ЗАБОЛЕВАНИЙ ПТИЦЫ 
 

АННОТАЦИЯ 
В статье приведены эпизоотологические данные, клинические признаки, 

патологоанатомические изменения и результаты лабораторных исследований при смешанных 
(коли бактериоз и пуллороз) болезнях птиц. Определено основание показатели этих данных, 
при постановке диагноза на болезнь. Также приведены необходимые противоэпизоотические 
мероприятия для борьбы с данными болезнями.  

Ключевые слова: птица, антибиотики, колибактериоз, пуллороз, ОМП, МПА, метод 
Грама. 

MIXED DIAGNOSIS AND EFFECTIVE TREATMENT OF COMBINED 
COLIBACTERIOSIS AND PULLOROSIS INFECTIOUS DISEASES OF POULTRY 

 
ANNOTATION 

The article presents epizootological data, clinical signs, pathological changes and the results of 
laboratory studies in mixed (coli bacteriosis and pullorosis) diseases of birds. The basis of the 
indicators of these data, when making a diagnosis for the disease, has been determined. The necessary 
antiepizootic measures to combat these diseases are also given. 

Keywords: poultry, antibiotics, colibacillosis, pullorosis, DMP, MPA, Gram method. 
 
Кириш. Республика аҳолисини озиқ-овқат маҳсулотларига бўлган эҳтиёжларини 

қондиришда паррандачилик маҳсулотлари (тухум ва парҳез товуқ гўшти) етиштириш катта 
салмоққа эга. Паррандачиликни жадал ривожлантиришдек муҳим муаммони муваффақиятли 
амалга оширишда паррандаларда учрайдиган инфекцион касалликлар, шу жумладан пуллороз 
касаллиги катта тўсиқ бўлмоқда. Касаллик республикамизнинг айрим паррандачилик 
фермаларида мавжуд бўлиб, паррандачиликка сезиларли даражада иқтисодий зарар 
етказмоқда. Пуллороз кўпинча ўткир, ярим ўткир шаклда, айрим ҳолларда субклиник ҳолатда 
оммавий тусда кечиб, технологик жараёнларнинг издан чиқиши, маҳсулот етиштириш учун 
харажатларнинг кўпайиши, тана вазни ортишининг ва маҳсулдорликнинг кескин камайиши 
ҳисобига хўжаликларга катта зарар етказади. Паррандаларнинг юқумли касалликлари кўпинча 
ўлим билан тугайди. Шунинг учун ҳам, паррандачилик хўжаликларида ветеринария - 
санитария тадбирларини ўз вақтида олиб бориш технологик жараёнларнинг узвий 
қисмларидан бирини ташкил этади.  

Паррандачилик хўжаликларида ушбу касалликни даволаш ва профилактик тадбирларни 
ўтказиш услубиятларини ўзлаштирилиш даражаси ва бу тадбирларни режали равишда олиб 
борилиши ветеринария тадбирларининг самарадорлигини таъминлайди. Паррандачилик 
фабрикалари ва ихтисослашган паррандачилик фермаларида кундалик ветеринария 
тадбирлари билан бир қаторда режали равишда инфекцион касалликларга қарши умумий ва 
хусусий профлактика тадбирлари ўтказилиб турилиши лозим. Касалликнинг 
профилактикасида ўз вақтида тўғри ва аниқ ташхис қўйиш ниҳоятда муҳим аҳамиятга эга.  

Материал ва методлар. Республикамизнинг Самарқанд вилояти паррандачилик 
хўжаликларида паррандалар орасида кенг тарқалган аралаш инфекцион (колибактериоз ва 
пуллороз) касалликларининг эпизоотологияси, кечиши ва клиник белгилари, 
патологоанатомик ўзгаришлар, ташхис қўйиш ва қарши кураш чора-тадбирларини ўрганиш 
ишлари амалга оширилди.  

Тадқиқотлар Самарқанд вилояти, Пастдарғом туманида жойлашган “Дарғом парранда” 
паррандачилик хўжалигида боқилаётган 10,000 бош паррандаларда, Самарқанд ветеринария 
медицинаси институти “Эпизоотология, микробиология ва вирусология” кафедраси 
лабораториясида олиб борилди. 

Ташхис қўйишда комплекс усулдан, яъни эпизоотологик маълумотлар, клиник белгилар, 
патологоанатомик ўзгаришлар ва лабораториявий текширишлардан фойдаланилди.  

Касалликнинг кечиши ва клиник белгиларини ўрганишда, галада 10,000 бош 
паррандалардан неча бош парранда касал бўлиши ва улардан неча фоизи ўлиши, касалликнинг 
намоён бўлиши, яъни тана ҳароратини кўтарилиши, нафас олиш тезлигини, иштаҳаси, ҳолати, 
ташқи таъсирларга жавоби, ҳаракати, ҳаракатдаги нуқсонлари, кўринадиган шиллиқ пардалар 
ҳолати, пат қоплами ҳолати, овқат ҳазм қилиш аъзолари ҳолати кабилар эътиборга олинади. 
22 бош ўлган паррандаларнинг 10 донаси патологоанатомик текширувдан ўтказилади ва бунда 
тананинг ташқи кўриниши, табиий тешиклардан ажралган суюқликларнинг бор-йўқлиги, 
уларнинг таркиби ва консистенсияси, пати, териси, тери ости тўқималарининг ҳолати, қорин 
ва кўкрак бўшлиқларидаги аъзоларнинг ҳолати ва ўзгаришлари қайд қилинади. 

Лабораторияда текшириш учун мажбурий сўйилган, ўлган паррандалар ёки улардан 
олинган патологик намуналар (жигар, юрак, буйрак, ўпка, ичак) асептика қоидаларига риоя 
қилинган ҳолда олинди. Келтирилган намуналардан буюм ойначаларига босма суртмалар 
тайёрланиб, Грамм усулида бўялди, микроскопик ва бактериологик текширилди. Бунинг учун 
патологик материалнинг юзаси қиздирилган скалпел билан куйдирилади. Куйдирилган жойга 
Пастер пипеткаси санчилиб стерил ҳолда суюқлик олинади ва ёниб турган спиртовка устида 
гўшт пептонли қайнатма (ГПҚ), гўшт пептонли агар (ГПА) озиқ муҳитларига экилди. Озуқа 
муҳитлари +37,5-38,50Cли термостатга ўстиришга қўйилди. Озуқа муҳитида касаллик 
қўзғатувчисининг бор-йўқлиги, озуқа муҳитлари рангининг хиралашишига кўра ҳамда озуқа 
муҳитларидан суртмалар тайёрланиб Грамм усулида бўялгандаги ва микроскопия усулида 
аниқланди. 

Микроорганизм аниқлангандан сўнг уларни гўшт пептонли агар (ГПА) озиқ 
муҳитларида антибиотикларга сезувчанлиги аниқланди. Бунинг учун антибиотиклар 
шимдирилган қоғоз дисклардан Гентамицин, Энрофлокс, Лемовицитин, Флоржат 10, Оксира 
антибиотикларидан фойдаланилди. Петри косачалар уй ҳароратида 2-3 соат, кейин 16-18 соат 
термостатда сақланди, диск атрофида микроблар ўсмаган ҳудуднинг диаметри ўлчанганда 
Флоржат 10 антиобиотиги шимдирилган дискда бошқа антибиотиклар шимдирилган 
дискларга қараганда ўсмаган ҳудуднинг диаметри каттароқ бўлганлиги аниқланди. 

Тадқиқот натижалари ва уларнинг таҳлили. Касалликнинг эпизоотологиясини 
ўрганишда “Дарғом парранда” паррандачилик хўжалигида касаллик илгари ҳам учраган-
учрамаганлиги, касаллик манбаи, паррандаларнинг сақланиш ва озиқлантириш шароитлари, 
касалликни ривожланишига сабабчи бўлган омиллар, касалликнинг даврийлиги, касалланган 
паррандаларнинг ёши ва семизлиги кабиларга эътибор қаратилди. 

Касалликнинг эпизоотологиясини ўрганганимизда касаллик вақти-вақти билан 
резистентлиги паст бўлган, зоогигиеник талабларга риоя қилинмаган ҳолатда сақланаётган 
паррандаларда, ветеринария санитария қоидалари бузилгандаги ҳолатларда бошқаларига 
нисбаттан кўпроқ учраши, ёш паррандаларда эса галада ёки уй шароитида касалликка кўпроқ 
чалиниши аниқланди.  

Паррандаларнинг колибактериоз ва пуллорозли аралаш инфекцион касалликларига 
йилнинг барча фаслларида, айниқса йилнинг совуқ фаслларда (куз, қиш, баҳор) кўпроқ 
кузатилиши маълум бўлди. Паррандаларда ушбу касалликлар ёмғир, қор, қиров ва шудринг 
тушганда кўп учраши, уларнинг рационда оқсил ва минерал моддаларнинг етишмасли 
касалликни ривожланишига сабабчи бўлиши кузатилди.  

Хўжаликда 800 дан зиёд касал ва 22 дона ўлган паррандалар касаллик манбаи бўлиб, 
ташқи муҳитга, айниқса тупроқ, сувга касаллик қўзғатувчиларини тарқатиши, паррандалар 
ушбу қўзғатувчилар билан кўпроқ ифлосланган озуқа ёки ифлосланган сувни ичганда 
касаллик юқиши маълум бўлди.  

 Касаллик ўткир кечиши, паррандаларнинг пати ҳурпайиши, патининг рангсизланиши, 
иштаҳасининг пасайиши, ташқи муҳит таъсуротларига сустлашиши, клоака атрофининг оқ 
рангдаги ифлосланиши, галадаги ўлим сонининг ортиши каби клиник белгилар бўлиши 
аниқланди.  

Касал паррандаларнинг клиник белгиларини ўрганганимизда уларнинг тана ҳароратини 
кўтарилиши, нафас олиши тезлашиб, юрак уриши тезлашишини ташкил қилди. Паррандалар 
озиб кетиши, патлари хурпайиб, патларининг ранги хиралашади, клоака атрофининг 
ифлосланиши, тожлари ва сирғалари ҳам рангсизланади, парранда мудраб туради, 
камҳаракатлилик кузатилади. 

Ўлган паррандаларни 10 донасини патологоанатомик текширилганда жиғилдон ҳамда 
мускулли ошқозоннинг ичи бўш, юракда қон қуйилишлар, ўт халтанинг ранги сарғайиши ва 
жигарга қадар таъсир қилиши, ичакларда қон қуйилишлар, тўғри ичакда оқ хамирсимон 
массанинг тўпланиши, ичакларни ёриб кўрганда ичакларнинг ички деворларининг 
яллиғланиши ва йирингсимон массанинг пайдо бўлиши билан характерланади. 

Ушбу маълумотлардан келиб чиқган ҳолда “Дарғом парранда” паррандачилик 
хўжалигида 5 дона паррандада аралаш инфекцион (колибактериоз ва пуллороз) 
касалликларига, 2 донаси салмонеллёз касаллиги, 2 донаси салмонеллёз ва кокцидиоз ва 1 
донаси падагра касаллиги билан касалланганлиги аниқланди. 

Паррандаларнинг колибактериоз ва пуллорозли аралаш инфекцион касалликларига 
қарши курашиш мақсадида уларни ўз вақтида зоогигиеник талабларига риоя этилиши, 
ветеринария профилактикаси ва санитария қоидаларига қатъий риоя қилиниши лозим. 
Паррандаларга бўйнининг орқа қисмига тери остига 1,0 мл дан иммунизатор инеъкция 
қилинди ва ушбу касалликларга қарши антибиотикатерапия ҳам ўтказилди. Бунда биз 
“Флоржат 10” антибиотигидан профилактика мақсадида 2 литр сувга 1,0 мл аралаштириб 3-5 
кун давомида бериб борилди.  

Хулоса ва таклифлар. Текширишларимиз натижаси бўйича паррандачилик 
хўжаликларида аралаш инфекцион касалликларни даволаш ва олдини олиш учун таъсири 
узайтирилган антибиотиклар комплексини қўллаш, 3-5 кун давомида мунтазам берилиб 
борилиши яхши самара беради. Ажратилган культураларнинг антибиотикларга 
сезувчанлигини аниқлагандан кейин танлаб қўллаш янада яхши натижа беради.  

Аралаш инфекцияларда антимикробли препаратларнинг натижасида “Флоржат 10” 
(флорфланикол), “Флоколл 200” (флорфланикол + левамицитин) ушбу антибиотикларга 
сезувчанлиги юқори эканлиги аниқланди. Уларни даволаш ва профилактика мақсадида 
қўллаш жуда яхши самара беради. 

